
Маълумки, кичик саноат зоналари-
ни ташкил этиш самарали усуллардан 
бири ҳисобланади. Ҳудудларда маз-
кур йўналишда амалгаоширилаётган 
ишлар ўз самарасини бермоқда. Ҳозир-
га қадар шаҳар ва туманлардаги 17 та 
кичик саноат зонасида 205 миллиард 
сўмлик лойиҳа ишга туширилди. Улар 
томонидан жорий йилнинг биринчи 
чорагида 16 миллиард сўмлик маҳсу-
лотлар ишлаб чиқарилиб, 180,3 минг 
долларлик маҳсулот экспорт қилинди. 
Шуни алоҳида таъкидлаш жоизки, таш-
кил этилган кичик саноат зоналари 
барча зарур йўл-транспорт ва муҳан-
дислик-коммуникация инфратузилма-
лари билан таъминланган.

– Вилоятда биргина кичик ва ёшлар 
саноат тадбиркорлик зоналари ин-
фратузилмасини яхшилаш мақсадида 
2018-2024 йилларда 107,7 миллиард 
сўмдан ортиқ маблағ ажратилди, – 
дейди вилоят ҳокимлиги ҳузуридаги 
Кичик ва ёшлар саноат зоналарини 
бошқариш бўйича ягона дирекцияси 
директори Лочин Облақулов. – Бугунги 
кунда мазкур ҳудудларда 309 та ис-
тиқболли лойиҳа амалга оширилиши, 
бунинг натижасида 2 264 та янги иш 
ўрни яратилиши кўзда тутилиб, си-
фатли ва рақобатбардош маҳсулотлар 
ишлаб чиқариш йўлга қўйилмоқда.

Жумладан, Навоий шаҳрининг “Бу-

нёдкор” маҳалласи  ҳудудидаги  собиқ 
нон заводининг  1,2 гектар ердаги бино 
ва иншоотлари ўрнида 1-сонли кичик 
саноат зонаси ташкил этилган.   Унинг 
ҳудудида “FAVORIT LYUKS SERVIS”  
МЧЖ томонидан 19 миллиард  600 
миллион сўмлик инвестиция киритиш 
шарти билан нон ва нон маҳсулотлари, 
макарон маҳсулотлари, қандолат ва 
миллий ширинликлар, сут ва сутли 
печеные маҳсулотлари, шоколадли ва 
мевали кекс ишлаб чиқаришни ташкил 
этиш режалаштирилган.

– Корхонага ўз маблағларимиз 
ҳисобидан лойиҳа-смета, инфрату-
зилмага уланиш, логистика, обо-
донлаштириш, қурилиш-монтаж ва 
асбоб ускуналар ўрнатиш ишларига 
қиймати 20 миллиард сўмлик инвести-
ция киритдик, – дейди МЧЖ раҳбари 
Муҳаммадали Аҳтамов. – Айни пайтда 
корхонада нон ва нон маҳсулотлари, 
макарон маҳсулотлари, қандолат ва 
миллий ширинликлар, сут ва сутли 
печеные маҳсулотлари ишлаб чиқа-
ришни йўлга қўйдик. Натижада 94 та 
янги иш ўрни яратдик.

Дарҳақиқат, бугунги кунда корхо-
нада ишлар тизимли йўлга қўйилган. 
Буни ўтган йил давомида корхона то-
монидан 8 миллиард сўмлик маҳсулот 
ишлаб чиқарилганлиги мисолида ҳам 
яққол кўриш мумкин.

Шунингдек, Навоий шаҳридаги 
айнан шу ҳудудда жойлашган собиқ 
2-сонли темир бетон заводи ўрнидаги 
7,6 га. ер майдонида 2-сонли кичик 
саноат зонаси ташкил этилган. Унда 
“NAVPOMLITMASH” МЧЖга  1,1 гектар-
дан зиёд ер майдони 10 миллиард 400 
миллион сўмлик инвестиция киритиш 
шарти билан ҳаво, мой фильтрлари  
ҳамда алюминий ва мисли электр на-
конечниклар ишлаб чиқаришни йўлга 
қуйиш учун ажратилган. Дарҳақиқат, 
бугунги кунда бу лойиҳа ҳам ижобий 
самара бермоқда. Тадбиркорнинг ма-
блағи ҳисобидан қиймати 20 миллиард 
сўмлик инвестиция киритилган бўлиб, 
шундан лойиҳа-смета, инфратузилма-
га уланиш, логистика, ободонлашти-
риш ишларига 5 миллиард сўм, қури-
лиш-монтаж ишларига 7 миллиард сўм, 
ишлаб чиқариш лойиҳасини амалга 
ошириш мақсадида Хитойдан 8 милли-
ард сўмлик асбоб-ускуна олиб келиниб, 
ўрнатилган. Ўрнатилган асбоб-уску-
налар билан 70 хил турдаги саноат ва 
маҳаллий турдаги Ўзбекистонда ва 
хорижда ишлаб чиқарилган автомо-
биллар учун ҳаво ва мой фильтрлари 
ишлаб чиқариш йўлга қўйилган ҳамда 
50 та янги иш ўрни яратилган. Ўтган 
йил давомида қиймати 7 миллиард 
сўмлик маҳсулот ишлаб чиқарилган.

Маърифат ШАРИПОВА

СУРХОНДАРЁ ВИЛОЯТИ

НАВОИЙ ВИЛОЯТИ

КИЧИК САНОАТ ЗОНАЛАРИДА...
Юртимизда аҳоли турмуш даражасини юксалтириш мақсадида кичик бизнесни янада 

ривожлантириш,  соҳа вакилларини қўллаб-қувватлаш давлат сиёсатининг муҳим 
йўналишларидан бири сифатида белгиланган. Масалан, биргина Навоий вилоятида бугунги кунда 

19 мингга яқин кичик бизнес субъекти фаолият кўрсатаётир.

НИҲОЯТ АКВЕДУКНИ 
ҚАЙТА ТИКЛАШГА 

КИРИШИЛДИ
Беш йилдан ортиқ вақтдан буён Сурхондарё 
вилояти ҳудудидаги ирригация ва мелиорация 
тармоқларини қуриш, реконструкция қилиш, 
таъмирлаш-тиклаш ишларини бажаришда 
“Эшназар инвест” МЧЖ бунёдкорлари 
ўрнак кўрсатмоқда. Жамоага қайси объект 
ишониб топширилмасин, ишни тез ва 
сифатли адо этишади.

Яқинда Ўзсаноатқурилишбанк 
томонидан тадбиркорлар билан 
ўтказилаётган учрашувларда 
билдирилаётган таклифларни 
ўрганиш, бизнесини 
ривожлантиришда юзага 
келаётган муаммоларни ҳал 
қилиш ҳамда маҳаллалардаги 
лидер тадбиркорларнинг янги 
лойиҳаларини қўллаб-қувватлаш 
орқали иш ўринлари яратиш 
бўйича амалга оширилаётган 
ишларга бағишланган брифинг 
ўтказилди.

Техникаси ҳамда ишчи 
кучи етарли МЧЖ аъзолари 
яқинда Сурхондарё дарё-
сининг Термиз тумани 
ҳудудидан ўтувчи қисми-
да ўта муҳим қурилиш 
ишларини бошлади. Агар 
бу иш сифатли ниҳояси-
га етказилса, қурувчилар 
Термиз тумани деҳқонла-
ри учун ўта савобли ишни 
уддалаган бўлишади. Гап 
шундаки, қурувчилар Аму-
дарёдан насослар ёрдамида 
сув олувчи ва “Янгиариқ” 
ҳудудидан бошланувчи “Ға-
лаба” каналининг РК96+00 
қисмидаги акведукни ре-
конструкция қилиб, канал 
сувининг бир қисмини Сур-
хондарё дарёси устидан ўт-
казиб, “Намуна”, “Дўстлик” 
ҳудудларидаги суғориш 
тармоқларида обиҳаёт ҳа-
жми кўпайишига салмоқли 
ҳисса қўшадилар.

Шу ўринда1990 йилда 
қурилган ушбу акведук-
нинг ўта муҳимлигига 
доир айрим далилларни 
келтирсак. Маълумки, Сур-
хондарё дарёсидан кела-
диган обиҳаётнинг асосий 
қисми “Жарқўрғон” сув 
тақсимлаш иншооти орқа-
ли Жарқўрғон тумани  ва 
бир қисми “Занг” канали 
орқали Музработ, Ангор 
туманлари далаларига 
тақсимланади. Дарёнинг 
Термиз тумани ҳудудидан 
ўтувчи қуйи ва Амударёга 
қўшилувчи қисмига сув 
Жарқўрғон тумани дала-
ларидан тушадиган сизот 
ва пойноб сувлари ҳисо-
бига шаклланиб, Термиз 
туманидаги экин майдон-
ларини суғоради. Нафақат 
ирригаторларга, ҳатто 
оддий деҳқонга ҳам яхши 
аёнки, сизот ва пойноб 
сувлари унумдор ернинг 
мелиоратив ҳолатига таъ-
сир қилади ҳамда шўрла-
нишни кучайтиради. Шуни 
ҳисобга олган Термиз тума-
ни мутахассислари ўтган 
асрнинг тўқсонинчи йилла-
рида “Янгиариқ” ҳудудидан 
бош ланувчи ва Амударёдан 

насослар ёрдамида сув би-
лан таъминланадиган “Ға-
лаба” канали сувининг бир 
қисминиСурхондарё дарё-
си устидан акведук орқали 
ўтказиб, қўшни “Намуна”, 
“Дўстлик” ҳудудидаги ка-
налларда оқадиган сизот 
ва пойноб сувларига қўш-
дириб, ҳам сув миқдори-
ни кўпайтириш, ҳам экин 
майдонлари шўрланиши-
ни камайтиришини режа-
лаштиришган. Дарё усти-
дан ўтказилган акведукдан 
ярим километр пастроқда 
тадбиркорлар очган “Саб-
зипоя” карьеридан машина- 
машина қумни ортиб кета-
вериш оқибатида акведук 
миндирилган бетон қо-
зиқлар (свойлар ёки бетон 
шпоралар) остини дарё 
суви ўпириши  туфайли ак-
ведук ағнаб кетади. Йигир-
ма уч йилдирки, акведукни 

тиклаш чораси изланмади. 
Оқибатда бу ҳудудлардаги 
экин майдонлари ва аҳо-
ли томорқалари асосан 
Жарқўрғон тумани далала-
ридан тушадиган пойноб 
ва сизот сувлари ҳисобига 
суғориб келинди ва айрим 
майдонларнинг шўрланиш 
даражаси кучая бошлади. 
Ниҳоят, жорий йилда акве-
дукни қайта тиклашга ма-
блағ ажратилди. “Эшназар 
Инвест” МЧЖ қурувчила-
ри акведукни қайта барпо 
этиш ва дарёнинг айнан шу 
қисмини бетон қопламалар 
билан ҳимоялаш учун 4 
миллиард 143,5 миллион 
сўмлик қурилиш-монтаж 
ишларини адо этишади. 
Натижада Термиз тумани-
нинг қарийб 5 минг гектар 
экин майдонлари, шунин-
гдек, Термиз шаҳрининг 
гулзорлари ҳамда кўкалам-
зорлаштириш зарур бўлган 
ерларининг сув таъминоти 
яхшиланади. Сурхондарё 
дарёсидан келадиган сизот 
сувларига Амударёнинг 
суви қўшилиши ҳисобига 
ерларнинг шўрланиши па-
саяди. 

Усмонали НОРМАТОВ

АҐОЛИ ДАРОМАДИНИ 
ОШИРИШ Б¤ЙИЧА АМАЛГА 
ОШИРИЛАЁТГАН ИШЛАР 
САРҐИСОБ ЈИЛИНДИ

Мамлакатимизда кичик бизнес ва хусусий 
тадбиркорликни қўллаб-қувватлашга қаратила-
ётган эътибор иқтисодиётни ривожлантириш, 
маҳаллийлаштиришни кенгайтириш, ишлаб 
чиқариш ва экспорт ҳажмини ошириш, энг асо-
сийси, маҳаллаларни ишсизликдан ҳоли ҳудудга 
айлантиришда муҳим роль ўйнамоқда. Бу борада 
Президентимизнинг шу йил 25-26 март кунлари 
Наманган вилоятига амалга оширган ташрифи 
доирасида ҳудудлар ижтимоий-иқтисодий ҳо-
латини янада яхшилаш, хусусан, “Сайҳунобод” 
тажрибаси асосида маҳаллабай ишлаш, томорқа 
ва хонадонлардаги имкониятлардан фойдаланиб, 
аҳоли даромадларини ошириш мақсадида берган 
топшириқлари дастуриламал бўлмоқда.

“САЙҲУНОБОД”
ТАЖРИБАСИ – АМАЛДА

“Сайҳунобод” тажрибасини барча ҳудудларга 
татбиқ этиш мақсадида Ўзсаноатқурилишбанк 
бошқарувидан иборат ишчи гуруҳи томонидан 
вилоятлар, туманлар ва маҳаллалар кесимида 
тадбиркорлар билан очиқ мулоқотлар ташкил 
қилинмоқда. Ўтган давр мобайнида Тошкент 
шаҳри, Қорақалпоғистон Республикаси ҳамда 
барча вилоятларда ўтказилган учрашувларда 30 
мингдан зиёд мижозлар ҳамда тадбиркорликни 
бошлаш истагида бўлган аҳоли вакиллари билан 
очиқ мулоқотлар ўтказилди.Уларда 2 400 дан 
ортиқ мурожаатлар келиб тушди. Хусусан, биз-
нес режага кўра, технологик ускуна ёки хомашё 
харид қилиш, айланма маблағларни тўлдириш 
мақсадларига кредит ажратиш, мавжуд кредит-
лари бўйича тўлов муддатини узайтириш, кредит 
таъминотларини гаровдан чиқариш ва янги 
лойиҳаларни амалга ошириш каби масалалар 
ўрганилди. 1350 та масала ҳал этилди.

(Давоми 2-саҳифада)

НАМАНГАН ВИЛОЯТИ

“ТОМОРЈАДАН ФОЙДАЛАНИШ МАДАНИЯТИМИЗ ЈАНЧАЛИК ОШСА, “ТОМОРЈАДАН ФОЙДАЛАНИШ МАДАНИЯТИМИЗ ЈАНЧАЛИК ОШСА, 
ТУРМУШ МАДАНИЯТИМИЗ ҐАМ ШУНЧА ЮКСАЛАДИ”ТУРМУШ МАДАНИЯТИМИЗ ҐАМ ШУНЧА ЮКСАЛАДИ”

Юртимизда ердан унумли фойдаланишга қаратилган эътибор йилдан-йилга ортиб бормоқда. Шунга қарамай, 
томорқасидан самарали фойдаланмай, уни қаровсиз ташлаб қўйганлар ҳам орамизда йўқ эмас.

Томорқасини гуллатиб, ҳаётини баҳор-
дек яшнатиб, шоду хуррамлик билан умр-
гузаронлик қилаётганларнинг сафи эса кун 
ора кўпаймоқда. Бундай хонадонларда му-
аммолар эмас, янги-янги ғоялар дунёга ке-
лаяпти. Дарҳақиқат, томорқани ривожлан-
тириш одамларнинг турмуш даражасини 
оширибгина қолмасдан, ўсиб келаётган ёш 
авлодни меҳнатга ўргатади. Хотин-қизлар 
ва ёшларнинг бандлигини таъминлашга 
муносиб ҳисса бўлиб қўшилади. Энг муҳи-

ми, бозор иқтисоди шаротида озиқ-овқат 
мўл-кўллигига эришилиб, дастурхонлар 
тўкинлигига хизмат қилади. Демак, бебаҳо 
бойлик саналган томорқадан унумли фой-

“Бизни уйда бекорчи инсоннинг ўзи йўқ, 
кўраяпсиз, замон шиддат билан илдамлаб 
кетмоқда. Бунда энг қулай ва ҳаммабоп им-
коният томорқадан унумли фойдаланиш”, 
дейди у.

Тумандаги “Олмос” қишлоғининг “Той-
мособод”  маҳалласида миришкор деҳқонлар  
йиғилган. Улар ҳам томорқасидан унумли 
фойдаланаётир.

– Ҳозирги кунда 200 мингдан ортиқ тар-
вуз, қовун, ҳандалак, помидор ва бодринг 
кўчатларимиз экишга тайёр, – дейди йилига 
2-3 марта томорқасидан ҳосил олиб,  60-70 
миллион даромад олаётган томорқа эгаси 
Шамшиддин Жанобиддинов. – Томорқа – 
оиланинг хазина манбаи. Қолаверса, бир 
парча ернинг фарзандлар тарбиясидаги 
аҳамияти ҳақида ҳам унутмаслик керак. 
Аввало, томорқада инсон ҳалол меҳнатга 
ўрганади. Бир парча ерга меҳр беролмаган 
инсоннинг ҳаётга муносабати ҳам бундан 
яхшироқ бўлмаслиги мумкин. Томорқадан 
фойдаланиш маданиятимиз қанчалик ошса, 
турмуш маданиятимиз ҳам шунча юксалади.

Тумандаги Ғова қишлоғи Тинчлик маҳал-
ласида 550 та хонадон мавжуд бўлиб, аҳоли 
томорқасидан яхшигина даромад топмоқда. 

Мана, масалан, Наргиза Саъдуллае-

ванинг бугунги кунда кичик  бўлса ҳам 
томорқасидан унумли фойдаланиб, гул-
ларнинг 60 га яқин турини парваришлаёт-
ганлигига нафақат гуллар, балким  бодринг 
ҳам экиб, даромадли бўлётганига гувоҳ 
бўлдик. 

– Юмушлардан бўшашим билан ранг-ба-
ранг гулларимга боқаман, бодрингларга 
қарайман, – дейди Тинчлик маҳалласининг 
“Бахт” кўчасида яшовчи меҳнаткаш аёл. 
– Турмуш ўртоғим билан томорқамиздан 
унумли фойдаланиб келамиз, даромадимиз 
ҳам шунга яраша бўлмоқда.

Отабек ҚОБИЛОВ, 
Чуст тумани Тинчлик маҳалласи  

ёшлар етакчиси.

даланиш лозим. Бир парча еримиз бўлса 
ҳам унга кўпроқ фойда келтирадиган, мўл 
ва харидоргир ҳосил берадиган экин экиш 
зарур.

Чуст туманининг Боғи эрам маҳалласи 
аҳли томорқаларидан самарали фойдаланиб 
келишмоқда. Шу маҳаллалик Исмоилжон 
ака ҳам 4 сотихли томорқасидан рўзғорига 
барака киритмоқда. Айни вақтда у хонадо-
нидаги иссиқхонада гидропоника усулида 
қулупнай  етиштираяпти. Бундан ташқари, 
10 бош қўй, 30 та товуқ, 8 та зотли қуён, 4 
яшик асалариларни парваришлаб келмоқда. 

Мусаввир рангларни шунчаки ифодаламайди, балки қалбидан, юрагидан ўтказиб чизади

Мактабимиз ўқувчилари ўрта-
сида бир неча йиллардан бери рас-
сомчилик, ҳайкалтарошлик, рақс, 
мусиқа каби ўнга яқин тўгараклар 
фаолият юритиб келмоқда. Улар-
нинг ҳар бирида 16 нафар ўғил-қиз 
иштирок этишади. Ўзим раҳбарлик 
қилаётган рассомчилик тўгарагида 
болажонлар асосан қаламтасвир-
га эътибор қаратиб келмоқдалар. 
Асосан предметнинг ўзига қараб 
чизиш, рангларни аралаштириб бо-
шқача ранглар ҳосил қилиш, ком-
позиция – сюжет  тузиш асосида 
расм ишлаш, очиқ ҳавода (планер) 
расм ишлаш, миллий тасвирий 
санъатимизни юксак поғоналар-
га кўтаришда хизмат кўрсатган 
Қутлуғ Башаров, Ўрол Тансиқбоев, 
Абдулҳақ Абдуллаев каби таниқли 
мусаввирларнинг асарлари билан 
танишиб бориш ва таҳлил қилишга 

“Ўзагролизинг” акциядорлик жамия-
ти бу борада ўз йўналиши бўйича дунёда 
етакчи ўринлардан бирини эгалловчи 
“CNH” компаниясининг Ўзбекистондаги 
“УзКейсМаш” қўшма корхонаси ва бошқа 
бир қатор қишлоқ хўжалиги техникаси 
ишлаб чиқарувчилари билан узвий ҳам-
корлик қилиб келмоқда. 

Аграр соҳани модернизация қилиш ва 
ривожлантириш биринчи навбатда соҳада 
ўз ишининг устаси бўлган етук кадрларга 
боғлиқлигини ҳаммамиз биламиз. Шундан 

““SQB Insurance” суғурта 
компанияси”

 акциядорлик жамиятининг  
А4 форматдаги 0386001  серияли 

полис бланкаси йўқолганлиги 
сабабли юридик кучини йўқотганлиги 

ва ҳеч қандай жаворгарлик олиб 
борилмаслигини

МАЪЛУМ ҚИЛИНАДИ.

 Эълон

Бу катта йўлга отланиб, туман 
ва вилоят марказларига ёки бошқа 
шаҳарларга бормоқчи бўлган қишлоқ-
дошларимиз 2-3 марта уловини ал-
маштиришига тўғри келади. Кейинги 
йилларда қишлоқдан четда ишлаб, 
пул топган одамларнинг яхшироқ 
уйлар қурганини ҳисобга олмаса, 
эскича уйлар, ёғингарчиликдан ивиб, 
нураш ҳолига келиб қолган деворлар, 
ўнқир-чўнқир кўчалар, ёғингарчилик 
кунлари кўлмак кечиб, лойга ботиб 
мактабга бораётган ўқувчиларни 
кўриб одамнинг раҳми келиб кетар-
ди. Қишлоқда болалар боғчаси бўл-
маганлиги учун болалар мактабгача 
таълим олишдан маҳрум эди. Қора-
сув дарёсидан ўтувчи кўприк шун-
чалик паст қурилгандики, жала ёки 
кўпроқ ёмғир ёғса, дарё суви кўпайиб, 
 кўприк устига чиқиб кетарди...

Бобом хизмат юзасидан Ғузор 
шаҳрига ишга келиб, шу жойда 
яшаб қолганмиз. Аммо тез-тез қа-
риндошларникига бориб турамиз. 
Ҳар сафар қишлоғимиздан қайтаёт-
ганимизда бир нарсадан хафа бўлиб 
қайтар эдим. Нега бизнинг қишлоқ 
атрофдаги қишлоқлардан кўра хароб 
аҳволда? Ахир, у аҳолиси сони бўйи-
ча бошқалардан кам эмаску, бунинг 
устига қишлоқдан чиққан олий маъ-
лумотли мутахассислар вилоят марка-
зида ҳам, пойтахтимизда ҳам нуфузли 

(Боши 1-саҳифада)
Натижада мавжуд иш 

ўринлари сақлаб қолинган 
ҳолда қўшимча 14 мингта 
янги иш ўрни яратилди. 360 
та мурожаат эса, банк раҳ-
барияти назоратига олин-
ди. Жумладан, Янги Наман-
ган тумани “Гўзал” МФЙда 
жойлашган “KADEER PARTS 
INDUSTRY” МЧЖ раҳбари 
учрашувда корхонанинг 
ишлаб чиқариш қувватини 
ошириш мақсадида молия-
вий кўмак сўради. Тадбиркор 
муро жаатига кўра, банк то-
монидан қисқа муддатда 870 
минг евро миқдорида кредит 
маблағи ажратилди. Нати-
жада корхонанинг ишлаб 
чиқариш қуввати 80 фоизга 
етказилиб, 150 та янги иш 
ўрни яратилди. Қашқадарё-
лик тадбиркорлар билан учра-
шувлар ҳам самарали кечди. 
Хусусан, Қарши шаҳрида 200 
иш ўрнига эга ипак толаси 
ишлаб чиқарувчи “Radiant 
Silk” масъулияти чекланган 
жамияти мутасаддиларининг 
банкдан олган кредити мудда-
тини узайтириш борасидаги 
сўрови ижобий ҳал қилинди. 
Муассасага бириктирилган 
Шаҳрисабз ва Касби туман-
ларидаги 29 та маҳалланинг 
драйвер йўналишларидан 
келиб чиқиб, “маҳалла ет-
тилиги” билан биргаликда 
уйма-уй ўрганишлар ўтка-
зилди. Натижада, 203 та кам 
даромадли оиланинг ўз то-
морқасидан ташқари, чорва-
чилик, паррандачилик, асала-
ричилик билан шуғулланиб, 
йиллик даромадини 50-60 
миллион сўмга етказиш чо-
ралари кўрилмоқда. Бунинг 
учун мазкур оилаларга банк 
томонидан жами 3 млрд. 108 
млн. сўмлик имтиёзли кре-
дитлар ажратилди.

БАНК КЎМАГИДА 
БИЗНЕСГА

БИРИНЧИ ҚАДАМ
Брифингда Ўзсаноатқури-

лишбанк томонидан маҳал-
лаларда аҳоли бандлигини 
таъминлаш, даромадини 
ошириш ва янги иш ўринла-
ри ташкил қилиш мақсадида 
таклиф этилаётган имтиёзли 
шартлардаги кредит маҳсу-
лотлари ҳақида маълумот 
тақдим этилди. Таъкидла-
нишича, айни пайтда ушбу 
йўналишда 4 та кредит паке-
ти ишлаб чиқилган. Шундан 
“Бизнесга биринчи қадам” 
кредит маҳсулоти тадбиркор-
ликни бошлаш истагида бўл-
ган фуқаролар учун тезкор 
кредит ҳисобланиб, миллий 
валютада 5 млн. сўмгача, 12 
ой муддатга, 3 ойгача бўлган 
имтиёзли давр билан тақдим 
этилмоқда. “Бизнесга би-
ринчи қадам 2” кредит маҳ-
сулоти эса, ўзини ўзи банд 

қилган фуқароларга миллий 
валютада 15 млн. сўмгача, 
6 ойгача бўлган имтиёзли 
давр билан 36 ой муддатга 
ажратилмоқда. Навбатдаги 
кредит маҳсулоти мижозлар-
га “мақсадсиз” равишда, 500 
минг доллар эквивалентига-
ча бўлган миқдорда таклиф 
этилмоқда. “Тезкор кредит” 
деб номланган ушбу кредит 
маҳсулоти 36 ойгача бўл-
ган муддатга мижоз ҳисоб 
рақамига ўтказиб берила-
ди. Шунингдек, имтиёзли 
“Маҳалла тадбиркори” кре-
дит маҳсулоти Ўзсаноатқури-
лишбанкка бириктирилган 
маҳаллалардаги тадбиркор-
ларнинг иш ўрни яратишга 
қаратилган лойиҳаларини 
молиявий қўллаб-қувватлаш 
учун ажратилмоқда. Кредит 
миқдори 300 млн. сўмга-
ча бўлиб, шундан 50 млн. 
сўмгача бўлган қисми нақд 
кўринишда тақдим этилади. 
Муддати 36 ойгача. Жорий 
йилнинг 29 апрель ҳолати-
га кўра, ушбу банк маҳсу-
лотларидан 7 мингга яқин 
фуқарога жами 73 миллиард 
224 миллион сўм миқдорида 
кредит ажратилди.

КЎП ИШ ЎРНИ ЭВАЗИГА
АРЗОН КРЕДИТ

Брифингда Президен-
тимиз томонидан жорий 
йилнинг 3 апрелида Халқ 
депутатлари Тошкент шаҳар 
кенгашининг навбатдан 
ташқари сессиясида аҳоли 
даромадларини оширишда 
ишга солинмаган имконият-
лардан фойдаланиш бўйи-
ча берилган кўрсатмалар 
ижросига ҳам тўхталинди. 
Шу мақсадда жорий қилин-
ган янги “Тадбиркорга кўмак 
2” кредит маҳсулоти ҳақида 
маълумот берилди. Қайд 
этилганидек, ушбу кредит 
фоиз ставкаси мижоз ярат-
ган иш ўрнига мувофиқ па-
сайтириб борилади. Хусу-
сан, 5 тадан 10 тагача янги 
иш ўрни ташкил этилганда 
хорижий валютада йиллик 
13 фоиз, миллий валютада 
эса, йиллик 26 фоиз, 10 та-
дан 20 тагача иш ўрни барпо 
этган тақдирда эса, хорижий 
валютада йиллик 12,5 фоиз, 
миллий валютада йиллик 25 
фоиз ва шу тарзда иш ўрин-
лари сонини ошириб борган 
тадбиркорга қўшимча ен-
гилликлар бериб борилади. 
Кредит бўйича белгиланган 
энг паст фоиз ставкаси хори-
жий валютада 8 фоиз, мил-
лий валютада 18 фоиз бўлиб, 
бундай имконият 500 тадан 
1000 тагача ва ундан ортиқ 
миқдорда бандликни таъ-
минлаган тадбиркорларга 
берилади. 

Ўзсаноатқурилишбанк
ахборот хизмати.

АҐОЛИ ДАРОМАДИНИ 
ОШИРИШ Б¤ЙИЧА АМАЛГА 
ОШИРИЛАЁТГАН ИШЛАР 
САРҐИСОБ ЈИЛИНДИ

БИТИРУВЧИ ТАЛАБАЛАРГА “¤ЗАГРОЛИЗИНГ” СТИПЕНДИЯСИ ТОПШИРИЛДИ
Мамлакатимиз қишлоқ хўжалиги корхоналарини замонавий, юқори унумли техникалар билан таъминлаш вазифаси 

“Ўзагролизинг” акциядорлик жамияти фаолиятининг ўзагини ташкил этади.
келиб чиққан ҳолда, фан-таълим ва ишлаб 
чиқариш жараёнларини интеграция қи-
лиш, аграр соҳани механизациялаштириш 
йўналишида салоҳиятли кадрлар тайёрлаш 
ишига ўз ҳиссасини қўшиш мақсадида 
“Ўзагролизинг” акциядорлик жамияти 
ва “Тошкент ирригация ва қишлоқ хўжа-
лигини механизациялаш муҳандислари 
институти” Миллий тадқиқот университе-
ти ўртасида ўзаро шартнома имзоланиб, 
узвий ҳамкорлик алоқалари ўрнатилган. 

Мазкур  ҳамкорлик доирасида 

 университет битирувчи курс талаба-
ларининг дипломолди амалиётларини 
 “Ўзагролизинг” акциядорлик жамияти бош 
офиси ва барча филиалларида ўташлари 
учун барча шарт-шароитлар яратиб бериб 
келинмоқда. Амалиёт натижаларига кўра 
ўзини ижобий томондан кўрсата олган, 
билим ва салоҳиятини намоён эта олган 
талабаларни кадрлар захирасига олиш 
ва келгусида ишга қабул қилиш бўйича 
тизимли иш ташкил этилган. 

Гап шундаки, юқорида қайд қилинган 
ҳамкорлик доирасида университетнинг 
қишлоқ хўжалигини механизациялашти-
риш йўналишида таҳсил олаётган иқти-
дорли талабаларини қўллаб-қувватлаш, 
уларни янада рағбатлантириб бориш 
механизмини такомиллаштириш мақса-
дида “Ўзагролизинг” стипендияси жорий 
этилган бўлиб, ҳар йили университет раҳ-

барияти томонидан стипендияга тавсия 
этилган 5 нафар талабага базавий стипен-
дия миқдорининг 2 баробари миқдорида 
стипендия  тўлаб борилади. Яқинда ана шу 
стипендияларни ўз эгаларига топшириш 
маросими “УзCасеМаш” қўшма корхона-
сида бўлиб ўтди ҳамда тадбир давомида 
“УзCасеМаш” қўшма корхонаси бўйлаб 
пресс-тур ташкил этилди. Меҳмонлар 
ишлаб чиқариш жараёнлари билан яқин-
дан танишишди ҳамда оддий металлдан 
тайёр маҳсулотгача бўлган жараёнларни 
кўздан кечириб, тажриба орттиришди. 
Шунингдек, корхонадаги қишлоқ хўжа-
лиги техникаларининг вазифалари билан 
танишиб, мутахассислар билан бевосита 
ишлаб чиқариш жараёнларида савол-жа-
воб қилиш ва маълумот олиш имконият-
ларига эга бўлишди.

Ўз мухбиримиз

аҳамият бермоқдамиз.
Биргина жорий ўқув йилида 

ўқувчилар билан шаҳар хиёбон-
лари, Ўрда боғи, кўчма хайвонот 
боғи ва Сангзор дарёси бўйларида 
пленерда расмлар чизилди. Якуний 
машғулотда эса Жиззах шаҳридаги 
таниқли шоир Ҳамид Олимжон-
нинг уй-музейи ҳамда вилоят ўлка-
шунослик музейининг санъат бў-
лимига саёҳат уюштирилди. Уларда 
бўлганимизда экспонатларнинг 
сони ва салмоғи эътиборга лойиқ 
эканлигининг гувоҳи бўлдик.

Ўқув даргоҳимизда “Ҳаётимиз 
қомуси” мавзусида расмлар кўри-
гини ҳам ташкил қилдик. Унда юзга 
яқин расмлар тўпланди. Тўгарак 
аъзоларидан Акбаржон Холдоров 
вилоятимизда бўлган чизмачилик 
фани олимпиадасида иккинчи 
ўринни, вилоят ёш мусаввирлар 

кўргазмасида  Дилнура Бозорбо-
ева ва  Асрор Ғофуровлар фахрли 
ўринларни эгаллашди.  Шунингдек,  
шу ўқув йилида улар ”Ўзбекистон 
ҳайвонлари” ва “Эртаклар – яхши-
ликка етаклар” мавзуларида ҳам 
танловларда иштирок этишди. 

Деворий газеталарнинг кўр-
кам, безакли ва мундарижаси бой 
бўлиши тўгарак аъзоларининг 
маҳоратларига боғлиқ. Жумла-
дан, “Бойчечак“, “Ғунча“, “Ниҳол” 
каби деворий газеталар ана шулар 
сирасига киради. Кичкинтойлар 
муҳим кунлар ва шонли саналарга 
атаб мунтазам расмлар чизиб бо-
ришади. Улар мактаб маъмурияти 
томонидан рағбатлантириб борил-
моқда.

Тўгарак аъзоларининг идишқо-
воққа (кади) безак беришга бўлган 
қизиқишлари ортиб, эртак қаҳра-

монлари, миниатюра ва манзара 
жанрларига ҳам эътибор қаратиш-
моқда. 

Миниатюра санъати бу бадиий 
тасвирларнинг ўта нозик, кичик 
ҳажмдаги санъат асаридир. Унда 
фалсафа ва нозик дид мужассам. 
Мусаввир рангларни шунчаки 
ифодаламайди, балки қалбидан, 
юрагидан ўтказиб чизади. Биз 
болажонларга шулар ҳақида маъ-
лумотлар бериб бораяпмиз. ”Чи-
зиқлар, шакллар, ранглар худди 
тирик мавжудотга ўхшайди, деган 
эди таниқли рассом Чингиз Ахма-
ров . – Улар куйлайди ҳам, сайрай-
ди ҳам, ўйлатади ҳам”.

Маълумки, расм чизишда авва-
ло эскиз олиниб, ватман қоғозга 
туширгач, бўёқда ишлов берила-
ди. Эскиз бўяб бўлингач, ҳайратга 
солувчи манзаралар ҳосил бўлади. 

Кўрган кўз қувонади. Биз, педагог-
лар машғулот давомида тўгарак 
аъзоларига маҳорат, нозик дид, 
таниқли мусаввирлар ишларидан 
хабардор бўлиб боришни, ижодий 
яратувчанлик ва изланишдан асло 
чарчамасликни, борлиқни, ран-
гларни тасвирлай билиш керакли-
гини тушунтириб борамиз.

Тасвирий санъат асарларини 
турмушда деярли ҳар қадамда 
учратиш мумкин. Бозор дўконла-
ридан бирон буюм харид қилсак 
унинг ранги, ундаги ёрлиқ аввало 
диққат-эътиборимизни тортади. 
Қайси ўқув даргоҳи, МТМ, корхона 
ёки фермер хўжалигига бормай-
лик, у ерда ҳам тасвирий санъат 
намуналарига  кўзимиз тушади. 
Ўқувчиларнинг буюм ва ўқув қурол-
ларидаги чиройли безак ва ранг лар, 
деворлардаги турли жиҳозлар ҳам 
тасвирий санъат асарларининг бир 
намунаси бўла олади.

Муқаддас ОРИПОВА,
Жиззах шаҳридаги 

28-умумтаълим мактабининг 
тасвирий санъат фани 

ўқитувчиси.

ТАСВИРИЙ САНЪАТ — ЗАРУРАТ
Санъатни севмайдиган, ундан ҳайратланмайдиган бола бўлмаса керак. У кичкинтойларга гўзаллик, матонат, чинаккам 

дўстлик ва бахт-саодат улашади, шубҳасиз. Санъат асари қайси кўринишда бўлмасин, уларнинг ҳис-туйғуларига, руҳиятига 
таъсир этувчи маънавий гўзаллик сифатида намоён бўлади.

ҚАШҚАДАРЁ ВИЛОЯТИ

ЖОНБУЛОЈ – ¢УЗОРНИНГ ЭНГ ЧИРОЙЛИ ЈИШЛО¢ИГА АЙЛАНДИ
Отам туғилиб, ўсган қишлоқни Жонбулоқ, деб аташади.  Бу манзилда 3200 дан ортиқ аҳоли  

истиқомат қилади. У туман марказидан 25 чақирим узоқликда жойлашган бўлиб, вилоятимизнинг  
маркази Қарши шаҳридан Шаҳрисабзга ўтадиган иккита йўлнинг ўртасида.

жойларда ишлашади. Деҳқонлари, 
чорвадорлари туманда илғорлар қа-
торида бўлишган, полвонларининг 
довруғи достон.

Юртимизда олиб борилаётган бу-
нёдкорлик ишлари ниҳоят Жонбу-
лоққа ҳам етиб келди. Кўприк сел сув-
ларини бемалол ўтказадиган қилиб 
қайтадан таъмирланди. Жонбулоқ 
“Обод қишлоқ” дастурига кирити-
либ, эзгу ишлар бошланди. Вилоят 
ва туман ҳокимлигининг эътибори 
туфайли бир йилда қишлоқ кўчалари 
текисланиб, тош тўкилди, пиёдалар 

учун йўлакчалар қурилди, бетон-
лаштирилиб, атрофига ёритқичлар 
ўрнатилди. Эскириб кетган симёғоч-
лар темир-бетон устунларга алмашти-
рилди. Давлатимизнинг кўсатаётган 
бу ғамхўрлигига жавобан қишлоқ 
аҳли ҳам ўз хонадонларида эски пахса 
деворларининг ўрнига ғиштдан девор 
кўтаришмоқда. Маҳалла фаоллари 
ташаббуси билан йўл атрофларига 
бу йил тўрт мингдан зиёд манзара-
ли дархт кўчатлари экилди. МФЙ 
учун алоҳида бино қуриб берилди. 
Қишлоқда тадбиркорлик субъект-
лари ташкил қилинди. Қишлоқ ҳу-
нармандлари 50 нафар қиз-жувонни 
иш билан таъминлаб, тикувчилик 
цехлари очди, 33 нафар хотин-қиз 
касб-ҳунарга ўқитилди. Ночор аҳвол-

га келиб қолган мактаб биноси таъ-
мирдан чиқарилди. Илк ўқитувчилик 
фаолиятини шу масканда бошлаган 
момом Сафия Алиқулова буни кўриб 
қувонди. Қишлоқда замонавий мак-
табгача таълим ташкилоти учун 
150 ўринли янги бино қуриб берган 
тардбиркор Матлуба Эшмирзаева 
барчанинг олқишига сазовор бўлди. 
Шифохона учун қурилган бино таъ-
мирталаб ҳолга келиб қолган эди. 
Энди бу муассасанинг ҳам халққа 
хизмат қилиши учун қулайликлар 
яратилди. Тадбиркор шифокор то-
монидан қуриб, ишга туширилган 
стоматология шифохонаси фақатги-
на жонбулоқликларга хизмат қилиб 
қолмасдан, ён-атрофдаги аҳолига ҳам 
хизмат кўрсатиб келмоқда.

Мен олий ўқув юртини тамомлаб, 
туман марказидаги Убайдилла Уватов 
номили 1-сон мактабида ўқитувчи 
бўлиб ишламоқдаман. Ҳамон оила 
аъзоларимиз билан Жонбулоққа тез-
тез бориб турамиз. Энди ҳар борга-
нимизда отамнинг қишлоғидаги ўз-
гаришларни кўриб, қувониб кетаман. 
Юртимизнинг тинчлиги ва ободон-
чилик соҳасида олиб борилаётган 
ишлар тўғрисида ўз ўқувчиларимга 
фахр билан сўзлаб бераман.

Мухлиса ЧОРИЕВА,
Ғузор туманидаги У.Уватов 
номли мактаб ўқитувчиcи.

Бинобарин, Қиш-
лоқ хўжалиги вазири 
Иброҳим Абдураҳмо-
нов Россия биотехноло-
гик тадқиқот ва ишлаб 
чиқариш компанияси 
– “IMPACT.BIO” бош 
директорининг бирин-
чи ўринбосари Иван 
Савинсевни қабул қи-
лиши ҳам келгусидаги 
манфаатли ҳамкорлик 
учун дебоча бўлиб хиз-
мат қилиши табиий.

Мулоқотда Ўзбекис-
тонда “Озуқа ва озиқ-
овқат мақсадларида 
оқсил маҳсулотларини 
ҳамда биологик парча-
ланадиган полимерлар-
ни метанотроф синтез 
қилиш ва ишлаб чиқа-
риш технологияси” 
лойи ҳасини ҳамкорлик-
да амалга ошириш ва бу 
борада қилиниши лозим 
бўлган ишлар муҳокама 
қилинди.

Қайд этилишича, 
биотехнологик ишлаб 
чиқариш мажмуаси 

маҳсулотлари юқо-
ри самарали озуқа ва 
озиқ-овқат қўшимча-
лари бўлиб,  МДҲ мам-
лакатлари ва Марказий 
Осиё бозоридаги оқсил 
маҳсулотлари тақчил-
лигини тўлдириш ва 
импорт аналогларини 
алмаштириш имконини 
беради.

Вазир айни лойиҳа 
аҳамияти ҳақида сўз 
юритар экан, бу каби 
инвестицион лойиҳалар 
бугунги кун талабига 
мос экани, бу борада ва-
зирлик ваколати доира-
сида кўмак берилишини 
қайд этди. Ўз навбатида, 
лойиҳа бўйича ечилиши 
кутилаётган масалалар 
юзасидан ўрганиш олиб 
боришни ҳамда амалий 
ишларни бажарилиши-
ни назорат қилиш бўйи-
ча масъулларга топши-
риқ берди.

Қишлоқ хўжалиги 
вазирлиги 

ахборот хизмати

КОНСТРУКТИВ МУЛОЈОТЛАР 
МАЙДОНИДАГИ 

УЧРАШУВЛАР БОШЛАНДИ
Хабарингиз бор, жорий йилнинг 2-3-май 
кунлари Тошкент шаҳрида III Тошкент 
халқаро инвестиция форуми бўлиб ўтиши 
белгиланган. Форум мамлакатимизнинг 
иқтисодий имкониятларини кўрсатиш 
ҳамда ўзаро манфаатли лойиҳаларни 
келишиш учун қулай майдондир. Шу 
боис унинг доирасидаги тадбирлар, 
муҳокама қилинадиган масалалар кўп.

Бунда тупроқнинг физик ва микробио-
логик хусусиятлари, шунингдек, озиқланиш 
режими яхшиланади, бегона ўтларнинг бир 
қисми йўқотилади. Чигитнинг бир текис 
униб чиқиши, айниқса, фермернинг кўн-
глини чоғ этади.

Деҳқон учун осон келган йилнинг ўзи 
йўқ. Ҳар йили ўзига хос қийинчиликлар 
бўлади. Табиат ўзининг у ёки бу инжиқлиги 
билан деҳқоннинг иродасини, сабр-бардо-
шини синовдан ўтказади. Бу йил ҳам она 
табиатнинг синовларидан бири бўлди. Ас-
лида омилкор деҳқонларимиз табиатнинг 
қийинчиликларини ўзларининг кўп йиллик 
тажрибаларига таянган ҳолда енгиб, улкан 
ҳосил хирмонларини яратиш учун бор би-
лимини ишга солишган.

Пахтакорларимиз ғўза кун санайди, дей-
ишади. Шу жиҳатдан, чигит экиш ишлари 
ўтган ҳамда кўп йилларга нисбатан 8-10 
кун кечикканини инобатга олиб, ғўза пар-
варишида қатор тавсияларга амал қилиш 
мақсадга мувофиқдир. Ниҳол ундириб олин-
ган майдонларда ёғингарчилик натижаси-
да қатқалоқ ҳосил бўлганда, тупроқнинг 
устки қатлами қуримасдан культиватор-

 Реклама

Тоғларда учрайдиган 
какликларнинг ташқи 
кўриниши малларанг, 
чўл ва саҳpo какликлари-
ники эса кулранг бўлиб, 
уларни харсангтош, бута 
ва шох-шаббалар орасида 
тезда илғаб олиш қийин. 
Бу эса беозор жонивор-
ларнинг турли хавф-ха-
тарлардан сақланиши ва 
ҳимояланишида асқотади.

Биз ҳикоя қилмоқчи 
бўлган бу кўркам қушлар 
тўдасига нар каклик етак-
чилик қилади. Унинг бир 
эмас, бир нечта жуфти 
бўлиб, бирор хавф-хатар 
туғилса, "кук-кук"лаб тўда-
ни огоҳлантиради. Қол-
ганлари эса унга сўзсиз 
эргашади. Лекин тўданинг 
бошқа мушкулотлари ҳам 
бор. Айниқса, қишли-қи-
ровли кунларда бу ҳол 
яққол сезилади.

Тоғ какликларининг 
дум томонида ёғ чиқара-
диган попукчаси бўлиб, 
ёғингарчилик олдидан 
улар қизил тумшуқлари, 
дум ва қанотларини унга 
тез-тез ишқаб туришади. 
Бу эса қанотларининг 
ивиб, нам бўлиб қолмасли-
гини таъминлайди ҳамда 
парвоз чоғида қувватни 
тежаш имконини бера-
ди. Бошқа қушларда бўл-
ганидек, думлари руль ва-
зифасини ўтайди. Қизиғи 
шундаки, какликлар қа-
нотларига астойдил ишо-
нишса-да, кўп вақтларини 
ерда юриб ўтказишади. 
Улар кун бўйи дала кезиб, 
қош қорайгач, тана ҳаро-
рати пасайгандан кейин 
пана-пастқам жойларда 
тунашади. 

  Тоғ какликлари эрта 
баҳорда оила қуришга ҳо-
зирлик кўришади. Кўп заҳ-
мат чекиб, шувоқ, жингил 
ва йирик буталар тагига 
уя қуришади, кўпайиш 
тадоригини кўришади. 
Бу эса жуфтликни янада 
мустаҳкамлайди. Ниҳоят, 
нар каклик уяси устида 
қанотларини қоқиб, жуф-
тининг "ташрифи"ни кута-
ди. Макиëни танасининг 
оғирлашиб кетгани ту-
файли пастлаб учиб, зўрға 
йўрғалаб уясига жойлаша-
ди. Қисқа вақт ичида у ўн 
иккитадан йигирматагача 
тухум қўйиши мумкин. 
Бошқа паррандалардан 
фарқли ўлароқ тухум бо-
сиш, жўжа очиш ва пар-
варишлаш фақат макиён 
каклик зиммасида бўлади. 
Бу вақтда нар каклик бел-
гиланган ҳудуддан ташқа-
рига чиқмай, уя атрофи-
дан кўп узоқлашмайди. У 
тухум босиб ётган маки-
ёнларини бирма-бир на-
зоратдан ўтказиб туради. 
Кўпинча узун тожли нар 
какликлар ўртасида ҳу-
дудларини белгилаб олиш 
ва озуқа учун бўладиган 
рақобатлар юзага келиб, 
кутилмаган тўқнашув-
лар рўй беради. Баъзида 
бундай кўнгилсизликлар 
соат лаб давом этади. Агар 
четдан кузатилса, бу шун-
чаки "ўйин"га ўхшаб кета-
ди. Қандай якун топиши 
эса кўпроқ уларнинг қанот 
қоқиб учиш маҳоратлари-
га ҳам боғлиқ.

Палапонлар тухумини 
ёриб чиққан заҳоти, озуқа 
топиш илинжида йўрға-
лайди, қурт-қумурска, чу-
валчанг ва майда ҳашарот-
лар билан озиқланишади. 
Заифлари табиат қонуни-
ятлари қурбони бўлишади. 

Тоғу тош ва адоқсиз 
кенг далада палапонлар 
заҳматкаш ва ғамхўр она 
каклик товушини узоқда-
ноқ илғаб, сезгилари 
воситасида унинг ортидан 
эргашадилар. Эҳтиёткор 
она каклик хавф-хатарни 
сезган заҳоти улар учун 
ташвиш чекади. Қўрқув-
га тушган палапонлар она 
пинжига суқилишади. 
Шунда катталар болалари 
олдида "мудофаа ҳалқа"си-
ни ташкил қилишади.

Ҳадемай палапонлар 
қанот бойлаб учишга 
чоғланишади, нафс бобида 
катталардан қолишмайди. 
Юмшоқ ўт-ўлан, қамиш-
зор ва тўқайзорлар ораси-
да емиш захиралари мўл. 
Сайроқи қушлар ўн беш 
йиллик серҳаракат ҳаёти 
мобайнида қанчалаб ҳа-
шаротларга қирон келти-
ришади.

Баҳор ва ёз ойларида 
беозор қушларни овлаш 
тақиқланган бўлишига 
қарамай, айрим кимсалар 
каклик солинган қафасни 
яширинча ҳавза бўйлари, 
анҳор ва булоқ ёнларига 
ўрнатиб, атрофига жела 
(тузоқ) қўйишади. Жела 
отлар ёлидан тайёрланган 
бўлади. Қафасдаги каклик 
сайрай бошлаганида тева-
рак атрофдаги какликлар 
ўз ҳудудларига бегона 
қушнинг келиб қолган-
лигидан безовталаниб, 
унга талпинишади. Лекин 
тепаликда қанотларини 
ëзиб турган нар каклик 
сайраши билан қафасдаги 
қушнинг овози ўчади. Аф-
тидан нар каклик зўрроқ 
чиқади чоғи, қафасдаги 
қуш мунғайганича сай-
рашга ботинолмайди. 
“Овчи”ларнинг режалари 
барбод бўлгач, улар ўлжа-
ларини ҳавога учириб, ов 
қилишга ўтадилар. Кўкда 
тўс-тўполон бошланади. 
Бу ёвузликлар олдида бе-
озор қушлар чорасиз қоли-
шади. Ҳаëт учун кураш ва 
яшаш жониворларда ҳам 
осон кечмайди, албатта. 
Бундай ҳолатлар юз бер-
ганда тоғбеги Абулфайз 
амаки тезда етиб келиб, 
қонунбузарлар билан рў-
барў бўлади ва тегишли 
жазо қўллашга киришади. 
Сайроқи ва кўркам қуш-
ларнинг расман давлат на-
зоратида эканлиги ҳақида 
огоҳлантириб, жарима 
белгилайди.

Фусункор ва жозиба-
ли кўркам қушнинг кўкда 
чарх уриб парвоз қилиши, 
табиат шайдоларига ҳу-
зур-ҳаловат ва кўтарин-
ки кайфият бағишлайди. 
Онда-сонда учраб туради-
ган нопок “овчи”ларнинг 
қилмишлари эса киши 
ғашини қўзитади. Шунда 
беихтиёр беозор сайроқи 
қушларнинг бекордан-бе-
кор увол бўлаётганига 
ачинади, киши.

Абдулла САИДОВ

Какликлар
Чор атрофи баланд тоғлар билан қуршалган 

Бахмалсой кенгликларини какликлар макон 
қилиб олишган. Ҳар гал қуёш чарақлаб 

бўй кўрсатган паллада бу кўркам қушлар 
майин ва ёқимли сайраб, кўнгилларга завқ 
улашади.

 Мутахассис тавсиялари

нинг биринчи ишчи жуфтлигига ротацион 
юлдузчалар ўрнатиш ёки мотигалар ва қўл 
кучи билан қисқа муддат ичида юмшатиш 
чораларини кўриш зарур.

Акс ҳолда қалин (25 мм.гача) қатқалоқ 
ҳосил бўлиб, ниҳолни ривожлантирмай қўя-
ди, кўчатлар сийрак бўлиб қолади.

Чигит униб чиқмаган майдонларда 
қатқалоқ ҳосил бўлиши билан имкон қадар 
кечки салқин тушгандан сўнг мотига ёки 
енгил “зиг-заг” борона билан икки қатор 
юргизиб, юмшатиш мумкин.

Қаттиқ, соз ерларда тупроқ намлигини 
сақлаш учун енгил боронадан сўнг мола 
бостириб, ерни димлаб, ниҳол олиш тавсия 
этилмоқда.

Ғўза қатор ораларини культивация қи-
лиш тупроқнинг ҳайдов ости қатлами ғо-
ваклигини ошириб, қуёш ҳарорати кўпроқ 
сингишини таъминлайди, натижада ниҳол-
лар ривожланиши жадаллашиб, ҳашарот ва 
касалликларга чидамлироқ бўлади.

Ниҳоллар 65-70 фоиз униб чиққан май-
донларда яъни ғўза қатори кўринишидан 
бошлаб зудлик билан ишлов бериш керак. 
Бунда культиватор ишчи органларини тўлиқ 

ўрнатишга эътибор бериш лозим. Қатор 
ораси 60 см. бўлганда культиваторда 5 та 
ғозпанжа, 8 та диск, 8 та пичоқ ва 11 та на-
ральник, жами 32 та ишчи органи, қатор 
ораси 90 см.да 5 та ғозпанжа, 8 та диск, 8 та 
пичоқ ва 18 та норальник, жами 39 та ишчи 
органи ўрнатилиши яхши самара беради.

Кучли қатқалоқ бўлган майдонларда 
культиватор ишчи органларига қўшимча 
равишда РОРлар ўрнатилиши мақсадга му-
вофиқдир.

Чигит 60 см. кенгликда экилган ғўза 
қатор ораларига ишлов беришда культи-
ваторнинг четки ишчи органи ўсимликдан 
5-7 см. узоқликда ва 5-6 см. чуқурликда, 
ундан кейинги икки жуфт норальник 8-10 
см. узоқликда ва 7-9 см. чуқурликда, жўяк 
ўртасидаги норальник 10-12 см. ва ғозпанжа 
13-14 см. чуқурликда ўрнатилади.

Чигит 90 см. кенгликдаги майдонларга 
ишлов берадиган культиваторнинг чет-
ки ишчи органлари ўсимликдан 5-7 см. 

 узоқликда ва 5-6 см. чуқурликда, иккинчи 
жуфт ишчи органлар ўсимликдан 8-10 см. 
узоқликда ва 7-8 см. чуқурликда, учинчи 
жуфт норальниклар ғўзадан 10-12 см. узоқ-
ликда ва 10-12 см. чуқурликда, қатор ўрта-
сидаги норальник 12-14 см. чуқурликда ва 
ғозпанжа 15-16 см. чуқурликка мосланади.

Биринчи культивацияни сифатли ўтка-
зишнинг яна бир аҳамияти шундаки, унмай 
қолган чигитлар ҳам  тезда бўй кўрсатиб, 
кўчат сони ортади. Тупроқ майин, донадор 
бўлиб, ўсимлик илдизининг яхши ривожла-
нишини таъминлайди, пировардида сув-
сизликка чидамлилигини ошириб, сувни 
10-15 фоизга тежашга имкон беради. Шу 
билан бирга, ғўзанинг гоммоз, илдиз чириш 
касалликларига чидамлилиги ортиб, дуркун 
ўсиб ривожланишини таъминлайди.

Намгарчиликнинг кўп бўлаётганлиги  
бегона ўтларнинг тез ўсиб, ривожланиши 
учун ҳам қулай шароит яратади.

Шу боис бегона ўтларни қисқа муддатда 
йўқотиш чорасини кўриш талаб этилади. Ўт 
босган майдонларга ишлов беришда, куль-
тиваторга албатта пичоқ ўрнатиш керак.

Культивацияни шундай ўтказиш керак-
ки, культиватор бегона ўтларни томиридан 
кесиб устига тупроқ ёпиб кетсин.

Ажриқ, қамиш ва бошқа кўп йиллик ўт-
лар тарқалган майдонларда ғўзанинг даст-
лабки даврида майда чопиқ қилиш мақсадга 
мувофиқдир.

Дала четларидаги бегона ўт ҳамда ғў-
залардаги шира, трипс каби сўрувчи за-
раркунандаларга олтинкўз энтомофагини 
гектарига 500-1000 донадан, кузги тунлам 
ва кўсак қуртига қарши 500-1000 дона ол-
тинкўзга қўшимча равишда 1 грамм трихо-
грамма қўйиш керак.

Шунингдек, ғўзанинг шира ва трипсга 
чидамлилигини ошириш мақсадида 1,5 
 фоизли карбомидли суспензия билан ишлов 
бериш тавсия этилади.

Пахтазорларда ўргимчаккана тарқа-
лишининг олдини олиш мақсадида дала 
четлари, уватлар, симёғочлар атрофларига 
олтингугурт препарати ёки ИСО қайнатма-
сининг ишчи эритмаси ҳамда кузги тунлам 
ва кўсак қуртига қарши 0,5 грамм трихо-
грамма билан профилактик ишлов беришни 
ташкил этиш лозим.

Ренат НАЗАРОВ,
Ўзбекистон Республикасида хизмат 
кўрсатган қишлоқ хўжалик ходими, 

қ.х.ф.д., профессор,

Жўрахон АБДУЛЛАЕВ,
Қишлоқ хўжалигида билим ва 

инновациялар миллий маркази 
бўлим бошлиғи.

ҒЎЗА ҚАТОР ОРАЛАРИГА
ИЛК ИШЛОВ ҚАНДАЙ БЕРИЛАДИ?

Жорий йилги баҳор серёмғир, ҳарорат паст келиб, деҳқонларимизни яна бир синовдан ўтказаяпти. Об-ҳаво 
инжиқликларига қарамасдан, пахтакорларимиз қуёшли кунлардан унумли фойдаланган ҳолда тупроқ етилган 
ерларга пешма-пеш чигит экмоқдалар. Майдонларда ғўза ниҳоллари бир текис униб чиқиб, дуркун ривожланмоқда. 
Эндиги вазифа ғўза парваришига жиддий эътибор қаратиш, қатор ораларига ишлов беришни тўғри ташкил этиш.

M a ʼ l u m  b o ʻ l a d i k i , 
yong’in ochiq maydonda-
gi quruq o’tlardan kelib 
chiqqan. Yong’in jangovor 
bo’linmalar tomonidan to’liq 
o’chirilgan, korxona bino-
lariga zarar yetmagan. 

Shu oʻrinda tadbirkor-
lar va fuqarolardan ochiq 

maydonlarni quruq o’tlar-
dan doimo tozalash ham-
da o’chirilmagan sigareta 
qoldiqlarini belgilanmagan 
joylarga tashlab ketmaslikla-
rini  so’raymiz. 

B.BERDIYOROV,
Sergeli tumani FVB P 

va NB inspektori, kapitan.

Общество с ограниченной 
ответственностью

«DOLORES ASIA TOURS»
(ИНН 207032353, место нахождения: Республика 

Узбекистан, г. Ташкент, Яккасарайский район, ул. 
М.Таробий, д.27) уведомляет о том, что 30.04.2024 
решением учредителей ООО «Dolores Asia Tours» 
протокол №2 от 30 апреля 2024 года принято ре-
шение о реорганизации в форме присоединения и 
о ликвидации путем присоединения к Обществу с 
ограниченной ответственностью «Grand Orzu». 
Требования кредиторов могут быть предъявлены 
не позднее 30 дней с даты опубликования уведом-
ления о реорганизации по адресу: г. Ташкент, Як-
касарайский район, ул. М.Таробий, д.27. (Еmail: 
ag151723@gmail.com).

 Эълон

O‘CHIRILMAGAN SIGARETA  
QOLDIG‘I FALOKATGA SABAB 

BO‘LISHI MUMKIN
Sergeli tumani Uzumzor ko’chasida joylashgan “MASTER-
MEBEL-INTERER” MCHJga qarashli bino orqasidagi ochiq 

maydonda yong‘in sodir bo‘lganligi to‘g‘risida Sergeli 
tumani 10-YQQga xabar kelib tushadi va yong’in sodir 

bo’lgan joyga 4 ta jangovor bo’linma yuboriladi.

Вазирлар Маҳкамаси комплекси таркибидаги 
ҳамда бошқа дахлдор вазирлик ва идоралар.

“Мен шу тупроқ ворисиман, мен шу эл фарзандиман”

ЭРКИН САМАНДАР
АДАБИЁТИМИЗНИНГ
ЖАЛОЛИДДИНИ ЭДИ 

Қурбон МУҲАММАДРИЗО, ёзувчи. 
Эркин ака билан 60-йилларда танишганман. 

Шеърлар ёза бошлаган даврларим эди. Шеъ-
рларимни ўқиб кўриб, таҳлил қилган ва унга 
юқори баҳо бериб, мени илҳомлантирган эди. 

Кейинчалик, Хоразм телевидениесида ада-
бий кўрсатувлар бош муҳаррири бўлиб ишлаган 
даврларимда Эркин ака ўша машҳур “Хоразм 
фарзандиман” шеърини ўқиш учун олиб келди. 
Қилдан қийиқ ахтарадиган замонлар.  

Мен у кунлар ҳасратида ўртаниб ёнмай 
нечун, 

Ҳали ҳам вайроналарда изғиса аччиқ ту-
тун.  

Мард Жалолиддин йиқилди жангда шу 
тупроқ учун, 

Мен шу тупроқ ворисиман, мен шу эл фар-
зандиман. 

Шеърда шундай ўткир жумлалар ҳам бор 
эдики, собиқ совет даврларида бундай шеърни 
ёзиш учун шоирда жасорат бўлиши керак эди. 
Шундай жасорат ва матонат Эркин акада бор 
эди. Шеър оммалашиб кетди ва машҳур бўлди. 
Ҳофизлар куйга солди. Чиройли қўшиқ бўлди. 
”Хоразм фарзандиман” шеъри Эркин Саман-
дарнинг ташриф қоғозига айланди. 

Махтумқули ҳақида пеьса ёзганимдан хабар 
топган Эркин ака Махтумқули ҳақида роман 
ёзишга ундади.Унинг таклифи билан “Мах-
тумқули" романим дунё юзини кўрди. 

Эркин Самандар адбиётимизда Жалолиддин 
Мангуберди образини гавдалантирган ажойиб 
ёзувчи эди. Унинг Жалолиддинга бағишланган 
қатор шеърлари, “Жалолиддин Мангуберди” 
драмаси, “Султон Жалолиддин” романи босилиб 
чиққан. Эркин ака том маънода адабиётнинг 
“Жалолиддини” эди. 

МEНИ ЭРКИН АКАНИНГ
УКАСИ ДEБ ЎЙЛАШГАН 

Сотим АВАЗ, ёзувчи. 
Ўтган асрнинг 70-йилларида Эркин Саман-

дарни эл лирик шоир сифатида кашф этди. У 
ўзига хос жозибадор санъати билан ўзбек шеъ-
риятини бойитди.  

У моҳир ташкилотчи ва тажрибали раҳбар, 
устоз сифатида “Хоразм ҳақиқати” газетаси 
таҳририятида воҳанинг ёш, иқтидорли ижодкор-
ларини жамлади. Вилоятнинг барча туманлари-
дан ёш қаламкашлар, шоир ва ёзувчилар айнан 
Эркин Самандарнинг даъвати билан Урганч 
шаҳрида ижодий фаолият олиб бора бошлашди. 
Ҳусусан, Жумабой Матёқубов, Қадамбой Салаев, 
Жуманазар Юсупов, Солияжон Раҳимберганова, 
Дилбар Бекжонова сингари истеъдодли ёшлар 
фаоллик кўрсата бошладилар.  

Эркин Самандар ёш шоирларга ёрдам кўр-
сатишни канда қилмасди. Уларнинг шеърла-
рини ўзи сўраб, газетада чоп этилишига ёрдам 
берарди. Хусусан, менинг шеърларимни ҳам 
аввал тузатишлар билан, кейин тузатишларсиз 
газетхонларга етиб боришида мададкор бўлган.

Ўтган асрнинг 80-йиллари охирларида Эркин 
Самандаровга ҳам тазйиқлар бўлди.   

Бир куни тунги навбатчиликдан чиқиб, энди 
уйга кетмоқчи бўлиб турганимда,  таҳририятга 

Марказком котиби ва вилоят раҳбарининг ўрин-
босари кириб келишди. Уларни ҳеч ким кутма-
ганди. Эркин аканинг кайфияти тушиб кетди. 
Таҳририят жамоаси ҳам бундай ташриф яхши-
лик аломати эмаслигини сезиб, ҳушёр тортди.  

Қисқа фурсатда барча қаламкашлар шо-
шилинч йиғилишга тўпланишди. Марказком 
котиби ваҳимали оҳангда Эркин Самандаров 
устидан шикоят хати тушганлигини маълум 
қилди. Кейин шу хатни ўқиб берди. Унда бош 
муҳаррир ўзининг кўнглига тушганча иш тута-
ётганлиги, кимгадир мансаб бериб, кимнидир 
ишдан ноҳақ бўшатаётганлиги ёзилган экан. 
Мисол қилиб, унинг бир укаси Сотим Аваз (адиб 
Комил Аваз билан Эркин ака, ака- ука эдилар. 
Мени ҳам унинг укаси деб ўйлашган бўлсалар 
керак) яқинда бўлим мудирлигига тайинлан-
ганлиги кўрсатилибди… 

Жамоа аъзоларидан бирма-бир фикр сўрал-
ди. Бу салкам сўроқ бўлди, деса ҳам бўлади. Шу 
пайтда кимнинг кимлиги ҳам кўринди. 

Бир гуруҳ биз ҳеч нарсани билмаймиз, деб 
қутулди. Яна бир гуруҳ Сотим Авазнинг Эркин 
Самандарга қариндошлиги бизга маълум эмас, 
деб ўйиндан чиқди. Яна бир гуруҳ бўлса бордур, 
дея томошабинликка чоғланди. Кейинги гуруҳ 
орасида Эркин ака ишонган айрим ходимлар-
нинг ҳам борлиги аламли бўлди. 

Ниҳоят охирда менга сўз навбати етиб кел-
ди. Шу пайтда нима, деганим сўзма-сўз эсимда 
турибди. Жумладан, шуларни таъкидлаганман. 

– Эркин акадай акамиз бўлса, сира ҳам ёмон 
бўлмасди. Аммо, афсуски қариндош эмасмиз. 
Аммо устоз-шогирдмиз, десак хато бўлмайди.  

Яна бир гап. Эркин ака бугунги кунда жа-
миятда юз бераётган янгиланишларни бундан 
икки-уч йил бурун амалга ошира бошлаган эди. 
Шу сабабли ҳам унинг фаоллиги кимларгадир 
ёқмаслиги тушунарли.  

Мендан кейин ҳеч кимга сўз берилмади. 
Афтидан, фикрлар етарли бўлди. Юқори марта-
бали амалдорлар Эркин Самандар аҳил жамоа 
тузганлигини эътироф этишди. Улар тунд қиё-
фада келган бўлсалар, табассум билан орқага 
қайтишди. 

Кейин вазият юмшади. Ҳатто, бироз вақт 
ўтиб, Эркин Самандаров вилоят раҳбарининг 
ўринбосарлигига кўрсатилди. Бу иш силлиқ 
кўчади, деб ўйлагандик. Аммо, қарши кучлар 
шу ўринга бошқа бир номзодни мўлжаллаб қўй-
ишган экан. Шу сабабли ташкилий йиғилишда 
чинакам жанг кетди. Эркин Самандаров бироз 
кўпроқ овоз билан ўринбосарликка сайланди. 
Бунга ўз ҳиссамни қўшганлигимдан мамнун 
бўлдим. Вилоятнинг энг катта минбаридан ту-
риб, шундай деган эдим.  

– Мен сизларни Эркин Самандаров учун овоз 
беришга чақирмайман. Аммо, агар вилоятнинг 
келгуси истиқболларини, тараққиётини, маъ-
навият ва маърифат юксалишини ўйласангиз, 
ўзингиз унинг учун овоз берасиз… 

Эркин Самандарнинг саҳна асарлари алоҳи-
да тадқиқга муносиб. Уларда қадимий воҳа-
нинг руҳияти манзаралари аниқ акс этган. Улар 
ҳақида соҳанинг билимдонлари алоҳида фикр 
юритишлари мақсадга мувофиқ.  

Хоразм адабий муҳитида том маънодаги 
бадиий асарларга, хусусан романларга эҳтиёж 
катта эди. Шу нуқтаи назардан бу  борадаги 

бўшлиқлар унинг саъй ҳаракатлари билан 
бир қадар тўлдирилди. Бу борада ҳам адабий 
танқидчиларимизнинг фикрлари ҳали ўз ўр-
нини топади.  

Эркин Самандаровдан таржима соҳасида 
ҳам сабоқлар олганман, десам тўғри бўлади. 
Хусусан, сўзма-сўз таржимага берилиб кетиб, 
миллийлик хусусиятларини унутган пайтла-
римда, у эринмай таржималаримни таҳрир 
қилган. Дастлабки ишларим сифатида газетада 
чоп этилишига рухсат берган.  

Эркин Самандар Тошкентда ўтказилади-
ган тантанали тадбирларга кўпинча ёшларни 
йўллар эди. Авваламбор, хизмат тақозоси, қо-
лаверса, шогирдларни пойтахтда ҳам кўрса-
тиш истаги бунинг асосий сабаби эди. Ўзим 
ҳам бир неча ана шундай тадбирларда қатна-
шганман. Республикамизнинг кўплаб таниқли 
шоир-ёзувчилари, маданият арбоблари Эркин 
ака ҳақида кўп сўраб суриштиришарди, уни 
кўришни исташаётганини билдиришарди. Бу 
унга ҳурматимизни янада оширарди.

Эркин Самандар кейинги пайтда асосан 
Тошкент шаҳрида яшаса ҳам Хоразмда адабиёт 
тараққиёти ҳақида жонкуярлик қилишни кан-
да этмади. У ҳар йили уч-тўрт марта вилоятга 
ташриф буюриб, албатта, ёш қаламкашлар би-
лан учрашарди. Бу анжуманларда у айтадиган 
асосий гап, шу бўларди: 

– Тошкентга тез-тез ташриф буюриб туринг, 
ёзганларингизни Республика газета ва журнал-
ларида чоп эттиринг. Таниқли шоир ва ёзувчи-
лар билан кўпроқ суҳбатлашиб, фикрларини 
олинг. Ана шунда чинакам шоир ёки ёзувчи 
бўласиз. 

Бу гапга амал қилиб, кам бўлмадик. Демак, 
устоз тўғри йўл кўрсатган экан.  

ОГАҲИЙНИНГ РУҲИНИ
ШОД ҚИЛДИК 

Отаназар ПИРНАЗАРОВ,
меҳнат фахрийси. 
Эркин Самандар билан Огаҳий ҳазратлари 

хотирасини абадийлаштириш учун бирга жуда 
кўп иш қилдик. Огаҳий боғини ташкил этишда 
ҳам, унинг қабрини топиб, устига мақбара қу-
рилишида ҳам бевосита Эркин Самандарнинг 
ҳиссалари катта. 

Унинг “Огаҳий қўлини олган раис” мақоласи 
менга атаб битилган. Эркин Самандар Огаҳий 
ҳаёти ва ижодини мукаммал ўрганиб, “Қуюн 
юзлари ёхуд Огаҳий” романини ёзди. Бу ҳам 
адабиётимизда оламшумул воқеа бўлди. 

1982 йилнинг ёз ойлари “Хоразм ҳақиқа-
ти” газетаси муҳаррири, шоир Эркин Саман-
даров обкомнинг вакили бўлиб келди. Дала 
айландик. Йўлимиз Огаҳий эккан тут ва биз 
бошлаган “хуфия боғ” устидан тушиб қолди. 
Мен бўлғуси боғ ва ўша табаррук оқ тутни ба-
жонидил кўрсатдим. Кўзларига севинч ёшлари 
келган Эркин ака бироз ўйланиб турди-да: 
агар қаршилик қилмасангиз, бу тут тевара-
гини Огаҳий боғи деб эълон қилсак. Эҳтимол 
бобомиз орзу қилган бир боғ мемориал музей 
бўлар, деди. 

Мен бу таклифга бажонидил рози бўлдим. 
Огаҳий боғида ҳазрат эккан тутнинг сақла-

ниб қолишида ҳам муҳтарам шоиримизнинг 
ҳиссалари катта бўлди. Ўша пайтлари мен 
Огаҳий колхозининг раиси эдим. У даврлар 
бир қарич ер бўлса ҳам пахта экиларди. Юқори-
дан берухсат ерни боққа айлантириш мумкин 
эмасди. Эркин ака ўртага тушиб, раҳбарлар би-
лан гаплашиб, Огаҳий боғини ва у эккан тутни 
сақлаб қолдик. 

Бугун бу боғда шоир уй музейи, Огаҳий ижод 
мактаби ишлаб турибди. Боғнинг ҳар бир бур-
чаги бизга шоир Огаҳийни,  Эркин Самандарни 
эслатиб туради. Чунки, Эркин оғанинг ҳаракати 
туфайли Огаҳий бобомизнинг руҳлари шод 
бўлди. 

Болтабой Муҳаммад Қурбон

Шоир, носир ва драматург Эркин Самандар 1935 йили Хоразм вилоятининг 
Хонқа туманидаги Навхос қишлоғида туғилган. У Хоразм давлат педагогика 
институтида таҳсил олгач, Қўшкўпир туманидаги ўрта мактабда ўқитувчилик қилди. 
Шундан сўнг Урганч тумани "Пахтакорлар овози" газетасининг техник котиби бўлди. 
ЎзФА тил ва адабиёт институти аспиранти, Ўзбекистон телевидениеси "Ёшлик" 
студиясининг бош муҳаррири, адабий-драматик эшиттиришлар дастури бош 
муҳаррири, "Хоразм ҳақиқати" газетасининг муҳаррири бўлиб ишлади.

ХОРАЗМНИНГ 
АСЛ ФАРЗАНДИ ЭДИ

 Эълонлар

Эркин Самандар ўтган аср-
нинг 50-йилларида адабиёт 
оламига кириб келган. 1966 
йилда "Аму жилолалари" ном-
ли биринчи шеърий тўплами 
чиқди. Шундан кейин “Дунё-
нинг ёшлиги”, “Осмон тўла 
нур”, “Вафо деган гавҳар”, 
“Менинг йигитлик вақтим” 
(сайланма), “Қабул соатлари”, 
“Соҳилдаги болалар”, “Яблоня 
во дворе” (Москва), “Баҳор 
оқшомлари” , “Шедрост рас-
света”, “Севги фасллари”, 
“Бу боғни қайси боғ дерлар”, 

“Юракка йўл”, “Севги кито-
би”, “Ва яна баҳор” (қизи Сай-
ёра Самандар билан ҳаммуал-
лифликда), “Кўнгил ёшлиги” 
шеърий мажмуалари нашр 
этилди. 

У “Осмоннинг тош тул-
пори”, “Олтин сандиқ”, “Қў-
шиқ излаб”, “Самарқандни 
ошиқлар қурган” каби достон-
лар, юздан ортиқ қўшиқлар 
муаллифидир. 

Эркин Самандар тарихий 
мавзуда яратилган “Дарёси-
ни йўқотган қирғоқ”, “Тан-

гри қудуғи”, “Қудуқ тубидан 
садолар”, “Паҳлавон Маҳмуд 
Пурёйвалий”, “Султон Жало-
лиддин”, “Қуюн юзлари ёхуд 
Огаҳий”, “Ғарб қушлари” каби 
китоблар муаллифи ҳамдир. 

Драматург сифатида ҳам 
кўплаб саҳна асарлари ёзди, 
қатор ҳужжатли-публицистик 
фильмлар яратди, кўплаб эс-
селар ёзди. 

Эркин Самандар “Ўзбе-
кистонда хизмат кўрсатган 
журналист” унвони билан 
тақдирланган.

Қособа – қуйма олтиндан тўқилган 
аёллар бош кийими. Тепа қисми очиқ 
ҳолда бўлиб, аёллар унинг ичига ўзига те-
гишли бўлган билакузук, узук каби тилла 
буюмларини солиб юришган. Янги жерик 
бўлган (токсикоз) келинларнинг қосо-
басига куёвбола томонидан олма, анор 
яширинча ташлаб қўйилган. Агар олмани 
олиб еса, қиз туғилиши, анорни олса ўғил 
бўлиши тахмин қилинган. Кейин чалик 
қособа устидан ўдана ўрашган. 

Ўдана майин ипакдан ёки лафсан ма-
тосидан тикилган катта рўмол бўлиб, 
олтин қособа устидан ўраб олишган. 
Чунки, ёғийлар ҳужум қилганда аёл-
ларнинг бошидаги тилла қособасини 
олиб қочишган. Шунинг учун ҳам аёллар 
тиллаларини ҳимоя қилиш мақсадида 
устидан ўдана ўрашган. Ухлашда ҳам қо-
соба, ўданаларини ечмасдан ухлашган. 
Жангу-жадалда эр йигитлар ҳалок бўлган 
тақдирда қособа ичидаги тиллаларини 
сотиб, кун кўришган. 

Туматой бош кийимларнинг энг ав-
валида кийилиб, иссиқ ва совуқдан асраб 
турилиши учун пахта матодан тикилади. 
Аёллар сочини ва орқа ўримини берки-
тиб туради. Айниқса, қуёш нуридан соч-
ни асраш учун ҳам орқа томони узунроқ 
қилиб тикилади. Момоларимиздан шу 
кунгача етиб келган фикрларга кўра, шу-
нинг учун ҳам уларнинг сочлари офтоб 
урмаслиги натижасида тим қора бўлган. 

Лачак майин тўртбурчак мато бўлиб, 
асосан аёлнинг томоқ ва ияк қисмини 
ёпиб туради. У ҳам қуёш олмаслигига 
хизмат қилади. Унинг устидан “хапамат”, 
“кашик” яъни аёлнинг кўкрак қисмини 
ёпиб турадиган қимматбаҳо тошлардан 
ясалган безакли мунчоқ тақилган. Бу 
безакли мунчоқларнинг ҳам ўзига яраша 
тарихи бор. Ўша даврдаги момоларимиз 
жуда ақлли бўлишган. Табиийки ҳозир-
ги давримиз каби у даврларда ҳам ҳар 
хил касалликлар бўлган. Касалликлар-
нинг олдини олиш мақсадида ҳам айнан 
шу безакларни ўйлаб топишган. Улар 

ортиқча қуёш нурларини аёллар учун 
зарарли ҳисоблаб, айнан кўкракларини 
ёмон касалликлардан, назардан асраш 
учун ҳам кўксиларига тақинчоқ тақиб 
юришган. Қимматбаҳо мунчоқлар маъ-
лум бир миқдорда қуёш нурини тўсишда 
хизмат қилган. 

Желакбош – аёллар бошига ёпиниб 
юришлари учун ёпинчиқ. Унинг ранги 
ҳам маълум бир маъноларни англат-
ган. Яъни, авваллари ҳовлилар ичкари, 
ташқарили бўлиб, келинчаклар қизил 
желакбош тақишган. Келган бегона одам 
қизил желакбош ёпинган аёлга кўзи 
тушса, демак бу оилада янги келинчак 
ёки жувон бор деб, бошқа бировнинг 
 ҳасму-ҳалоли сифатида қараб, ўзини 
четга олган. Оқ желакбошга қизил анор 
нақши солинган тури ҳам бўлиб, у аёл-
нинг ибо-ҳаёси рамзи сифатида қарал-
ган. Оналари бўй етган қизларига ёки 
келинларига анор нақшли желакбошлар 
тикишган. 

Чакмон – куёв йигитлар учун оқ 
матодан узун қилиб тикилган. Унинг 
бўйнига жияк қадаб, оқ олма яшил бар-
ги билан нақш тикилгани куёвликнинг 
рамзий бир маъносини билдиради. Бўй-
нидаги жиякка келсак, ҳар бир чакмон 
ёки желакбошнинг бўйнига тикилган 
бўлиб, улар ўлим ҳақлигига доимо амал 
қилиб, агар ногоҳ вафот этса жияк олиб, 
ияги боғланиши учун қадалган. Ундан 
ташқари, босма чакмон ҳам бўлиб, қўй, 
эчки юнгидан тикилиб, қиш мавсумида 
кийишган.

– Мен нафақага чиққанимдан сўнг, 
ҳаётимда ажиб бир воқеа рўй берди, - 
дейди Гавҳар Астанақулова. - Ухлаб ётга-
нимда тушимда бир овоз “Сен кимсан”, 
деди ва сандиқдаги XIX асрга тегишли 
бўлган аждодларимдан қолган либослар-
ни олишимга ишора қилди. Ўша тун-
даёқ ўрнимдан туриб, сандиқдаги бор 
либосларни олиб, ўхшашини тикишни 
бошлаб юбордим. Меҳнатларим қадрсиз 
кетмади. Жуда кўп анжуманларда қатна-
шиб, мукофотларга сазовор бўлдим, элда 
ҳурмат топдим. Энг муҳими, унутилиб 
кетаёзган миллий либосларимизни қиз-у, 
жувонларга ўргатаяпман.   

Ҳа, ўтмишда бувиларимиз мактаблар-
да таълим олишмаган. Лекин улар ўта 
ақлли ва доно бўлишган. Улар юқорида 
келтириб ўтганимиздан ташқари кийим-
лар, дўппи, кашталар, тузлиқ, қошиқлиқ 
ва шу каби жуда кўп нарсалар ва буюм-
лар тикишган. Уларнинг ҳар бир тиккан 
нарсалари тарихимиздан сўзлайди. 

Хуршида НИШОНОВА

ТАРИХДАН СЎЗЛАЙДИГАН
либосларЎтмишда момоларимиз 

кийган либослар ва бош 
кийимларнинг ҳар бирининг 
ўз тарихи бор. Орамизда 
шундай инсонлар борки, улар 
унутилиб кетиш арафасида 
бўлган тарихни етаклаб, қайта-
қайта уринишлари орқали 
уни замондошларимизга 
тарғиб қилаверади. Жиззах 
вилоятининг Ғаллаорол 
туманидан бўлган Гавҳар 
Астанақулова миллий либослар 
ва каштачилик бўйича еттинчи 
авлод ҳисобланади. У нафақага 
чиққанидан сўнг момоларимиз 
кийган либосларни тикиб, 
анжуманларда қатнашиб, қиз-
жувонларга ўз касбини ўргатган 
оқила аёллардан ҳисобланади. 
Унинг меҳнатлари қадрланди ва 
2020 йилда Ўзбекистон Миллий 
каталогига киритилганлиги 
тўғрисида гувоҳнома олди. 

Ҳа, миллий либосларимиз, қадриятла-
римиз, анъаналаримиз, ўзбегим тарихи-
нинг ажралмас бир бўлаги. Шунинг учун 
ҳам уларнинг тарихини оммага ёйинла-
ганлар юртимизнинг қай гўшасида бўл-
масин бизга азиз-у мукаррам. Желакбош, 
қособа, ўдана, туматай, лачак, чакмон 
каби миллий либосларимизни балки 
бугуннинг замонавий аёли ёки йигити 
билмас, лекин ушбу либосларни унутиб 
бўладими? Ахир улар бизнинг ўтмиши-
миздан, тарихимиздан сўзлайди-ку. 

Калимулин Виктор Николаевич номига 1992 йил  
28 декабрда  берилган хонадонга эгалик ҳуқуқини бе-
рувчи 06-01/1643 рақамли Давлат ордери ва унинг 1995 
йил 18 сентябрда берилган дубликати йўқолганлиги 
муносабати билан ҳақиқий эмас, деб ҳисобланади.

Талипджанова Гулбахор Пахритдиновна 
номига 2021 йил 4 октябрда  берилган хона-
донга эгалик ҳуқуқини берувчи 22-05/3460 
сонли Давлат ордери йўқолганлиги муносабати 
билан ҳақиқий эмас деб ҳисобланади.

Ким Лариса Валериановна номига 1993 йил 
6 майда  берилган хонадонга эгалик ҳуқуқини 
берувчи 04-22/781 сонли Давлат ордери йўқол-
ганлиги муносабати билан ҳақиқий эмас деб 
ҳисобланади.


